
MAJLIS

TINDAKAN
EKONOMI

MTEM

MAJLIS TINDAKAN EKONOMI MELAYU

MELAYU (MTEM

Majlis Tindakan Ekonomi

Melayu Bersatu Berhad

(MTEM)

ditubuhkan atas dasar menyatupadukan NGO NGO ekonomi
Melayu bagi melancarkan agenda transformasi ekonomi Melayu.

MTEM merupakan sebuah Syarikat Berhad Menurut
Jaminan (CLBG) yang diperbadankan pada 21
September 2011 dan pelancarannya berjaya di
sempurnakan oleh Yang Amat Berhormat Perdana
Menteri Malaysia, Dato’ Seri Mohd Najib Bin Tun
Abdul Razak di MAEPS, Serdang, Selangor.

MTEM beroperasi dan berpusat di Bangsar, Kuala
Lumpur dan sehingga kini berjaya memayungi 55
NGO ekonomi Melayu di peringkat nasional dengan
keahlian lebih 500,000 ribu usahawan di seluruh
negara. Visi MTEM adalah “1 Badan, 100 organisasi
dan 1,000,000 Usahawan” merupakan matlamat
yang besar untuk dikecapi dan dipenuhi. MTEM
merupakan sebuah kesatuan ataupun organisasi
apex untuk NGO NGO ekonomi Melayu mempunyai
agenda rasional dan jelas dalam perjuangan
membangunkan ekonomi Melayu dan bersikap
progresif.

MTEM memainkan peranan yang amat penting
dalam memastikan segala objektif yang dirangka
dan ia amat jelas bagi memimpin polisi dan inisiatif
dalam membangun kualiti hidup dan penyertaan
masyarakat Melayu dalam ekonomi; mewakili
masyarakat Melayu dalam hal-hal berkaitan
ekonomi; dan menggerakkan usaha dalam
mengurangkan jurang dan mengembangkan

ekonomi Melayu serta memperjuangkan agenda
Melayu.

Halatuju MTEM dipandu oleh MAJLIS yang terdiri
daripada semua kepimpinan NGO ekonomi sebagai
badan pembuat keputusan yang tertinggi. Struktur
mendatar “Satu organisasi, satu suara, satu undi”
diwujudkan bagi mengelakkan berlakunya politik
dalaman dan monopoli oleh individu ataupun
organisasi.

MTEM dipacu oleh sekretariat professional
untuk memastikan segala pelaksanaan dapat di
implementasi dengan penuh efektif dan lancar
berlandaskan kepada keupayaan menangani isu
isu polisi, dasar serta pembangunan perniagaan
dan pertumbuhan kek ekonomi melayu.

Bagi menjayakan agenda yang besar, MTEM
mempunyai beberapa aktiviti yang dirancang khas
untuk meningkatkan ekonomi dalam kalangan
usahawan Melayu merangkumi aspek penyampaian
informasi, penyediaan peluang perniagaan dan
jaringan perniagaan serta perhubungan yang
meluas. Diantaranya persidangan meja bulat,
program Gerak Cepat, Gemilang Usahawan,
seminar dan banyak lagi.



SURUHANJAYA
PENCEGAHAN
RASUAH

MALAYSIA (SPRM

Pada tahun 2008, Parlimen telah bersetuju supaya satu
Suruhanjaya Pencegahan Rasuah Malaysia (SPRM) diwujudkan bagi
menggantikan Badan Pencegah Rasuah (BPR), selaras dengan
hasrat masyarakat yang mahukan entiti pencegahan rasuah yang
lebih bebas, telus dan profesional.

Dengan itu juga, Akta Badan Pencegah Rasuah 1982 telah digantikan dengan Akta Suruhanjaya
Pencegahan Rasuah Malaysia 2009 (Akta SPRM 2009) dan Suruhanjaya Pencegahan Rasuah Malaysia
mula beroperasi secara rasminya pada 1 Januari 2009 bersama-sama penguatkuasaan Akta SPRM 2009.

Transformasi BPR kepada SPRM bukan pada nama semata-mata. Perubahan ini adalah bertujuan untuk
meningkatkan kecekapan, keberkesanan, kebebasan dan ketelusan tindakan pencegahan rasuah di
Malaysia, sekaligus menangkis persepsi negatif terhadap entiti pencegahan rasuah ini yang sebelumnya
dianggap tidak bebas dan tidak telus.

Justeru itu, mekanisme ‘check and balance’ diwujudkan melalui pembentukan Lembaga Penasihat
Pencegahan Rasuah (LPPR), Jawatankuasa Khas Mengenai Rasuah (JKMR), Jawatankuasa Aduan
(JA), Panel Penilaian Operasi (PPO) serta Panel Perundingan dan Pencegahan Rasuah (PPPR)
bersama-sama penubuhan SPRM dengan fungsi untuk memantau, menasihati serta memastikan
fungsi dan tanggungjawab Suruhanjaya ini dilaksanakan dengan cekap, berkesan, bebas dan telus.
Keanggotaan bagi kelima-lima entiti bebas ini dipilih dalam kalangan individu berintegriti yang cemerlang
dalam perkhidmatan dan profesion masing-masing.

NATIONAL

rResuLt NKRRA

AREAS (NKRA

Bersedia untuk menghadapi cabaran dan rintangan ke arah
Wawasan 2020, yang dilhamkan oleh mantan Perdana Menteri,
YAB Tun Dr.Mahathir bin Mohamad, kerajaan dibawah pimpinan
YAB Dato’ Seri Mohd Najib Bin Tun Abdul Razak telah memberikan
komitmen tertinggi bagi membawa perubahan positif ke Malaysia.

Justeru itu, Program Transformasi Kerajaan (GTP) yang dilhamkan oleh YAB Perdana Menteri adalah
konsisten dengan prinsip 1Malaysia, Rakyat Didahulukan, Pencapaian Diutamakan. Selaras dengan
pengenalan kepada GTP, Perdana Menteri telah melancarkan enam (6) Bidang Keberhasilan Utama
Negara (NKRA).

Pengenalan kepada 6 NKRA berkenaan menunjukkan komitmen tinggi dan pertimbangan kerajaan
dalam membuat penambahbaikan di kawasan-kawasan yang terus menjadi keutamaan dan perhatian
rakyat. Pemilihan Membanteras Rasuah sebagai salah satu NKRA, adalah manifestasi kerajaan yang
berupa tanggungjawab besar untuk menjaga kebajikan dan keperluan Rakyat secara total, untuk
menyokong pelaksanaan dan kejayaan NKRA lain.

MISI

° Menjadikan Malaysia sebagai negara yang berintegriti, telus dan bebas daripada rasuah.
° Rakyat, masyarakat antarabangsa dan juga pelabur-pelabur asing yakin terhadap ketelu-

san dan integriti penyampaian perkhidmatan kerajaan

VISI

e  Organisasi utama pemangkin kepada perlaksanaan inisiatif yang dikenal pasti bagi
meningkatkan integriti dan ketelusan dalam pembuatan keputusan serta pelaksanaan

projek kerajaan.

e Meningkatkan keyakinan rakyat dan masyarakat antarabangsa ke atas ketelusan dan

integriti penyampaian perkhidmatan kerajaan.

OBJEKTIF

e Mengurangkan jenayah rasuah melalui penguatkuasaan dan pematuhan
e Memperkukuhkan ketelusan bagi meningkatkan skor Indeks Persepsi Rasuh
° Meningkatkan persepsi masyarakat terhadap Kerajaan dan perkhidmatan awam.

“Memiliki negara yang harmoni dan bebas rasuah merupakan
satu tuntutan rakyat pada hari ini dan saya melihat
memerangi rasuah ini umpama maraton, ia memerlukan masa
yang sangat panjang untuk kita berusaha menghapuskannya.
Keberkesanan dalam memerangi rasuah bukan sahaja
memerlukan usaha dari semua pihak malah usaha dari dalam
agensi berkenaan juga perlu mempunyai kesedaran untuk
sama-sama berjuang membanteras rasuah.” - Dato’ Hisham
Nordin

YBHG. DATO’ HJ. HISHAM BIN HJ. NORDIN
Pengarah NKRA Membanteras Rasuah

Pada akhir tahun 2013, telah di adakan pertemuan bersama MTEM dengan SPRM untuk membincangkan
mengenai permasalahan Ali Baba yang ada di Malaysia ini. Pertemuan itu dengan lain memperakukan
perlunya Malaysia mempunyai suatu usaha yang holistik sifatnya untuk menangani sabotaj ekonomi

yang ada di dalam negara dan di dalam masyarakat, di samping perlunya diadakan suatu undang
undang khusus untuk menangani gejala Ali Baba bagi memastikan ianya tidak membarah di Malaysia.

Justeru itu, Pasukan Penyelidik daripada Universiti Islam Antarabangsa Malaysia (UIAM) yang diketuai
oleh Dr Haniff Ahamat telah ditugaskan untuk membincangkan mengenai permasalahan tersebut.

Permasalahan sabotaj ekonomi amnya dan Ali Baba khususnya telah melalui perbincangan yang teratur,

demokratik dan menggunakan pendekatan kajian secara iimiah, dengan kaedah perbincangan terfokus
yang dilaksanakan secara meluas dan bertanggungjawab.

MTEM juga telah merujuk pandangan dan bantuan Y.Bhg Tan Sri Dato’ (Dr) Abdul Aziz Abdul Rahman,
Pengerusi Jawatankuasa Disiplin MTEM dalam usaha menggubal satu undang undang khas. Beliau turut
memberikan contoh undang undang khas yang boleh digubal untuk mengatasi permasalahan AliBaba ini.

MTEM bersama pasukan penyelidik telah mengadakan beberapa perbincangan dari semasa ke semasa
dalam mengkaji permasalahan Ali Baba termasuk mengadakan pertemuan dengan Tan Sri Dr Sulaiman
Mahbob, Pengerusi Institut Penyelidikan Ekonomi Malaysia (MIER) yang juga bekas Ketua Pengarah Unit
Perancang Ekonomi di Jabatan Perdana Menteri. MTEM berasa bertuah kerana mempunyai Pasukan
Penyelidik yang cekap, berdedikasi dan komited dalam menjalankan tugas berat ini.

Bersempena dengan pelancaran Barah Ali Baba di Bumi Merdeka , saya selaku Ketua Pegawai Eksekutif
ingin mengucapkan berbanyak terima kasih kepada Tan Sri Abu Kassim bin Mohamed, Ketua Pesuruhjaya
SPRM yang telah mencetuskan gagasan ini serta memberikan kepercayaan kepada kami. Saya juga
ingin merakamkan setinggi penghargaan kepada SPRM, NKRA Anti Rasuah dan sekretariat MTEM
dalam menjayakan penerbitan buku ini. Semoga sokongan padu itu teruskan pada masa hadapan

dengan mendukung pelaksanaan pelbagai cadangan penyelesaian yang dinyatakan serta seluruh usaha
Kerajaan untuk membasmi rasuah di dalam masyarakat dan juga di negara kita.

Terima Kasih.

En Nizam Mahshar
Ketua Pegawai Eksekutif
Majlis Tindakan Ekonomi Melayu (MTEM)

